
GOUVÈNÈ CUOMO ANONSE GEICO PRAL BAY 600 NOUVO PÒS TRAVAY NAN 

REJYON LWÈS NEW YORK LAN 
 

GEICO pral Envesti $11 Milyon dola nan Ekspansyon Rejyon Lwès NY lan 
 

Nouvo Batiman Pral Resevwa Nouvo Sant Operasyon Sèvis Elaji yo nan Getzville 

 
Gouvènè Andrew M. Cuomo te anonse jodi a ke GEICO, ki se dezyèm pi gwo konpayi 
asirans prive pou pasaje otomobil nan Etazini, pral elaji sant operasyon sèvis li yo nan 
Rejyon Lwès New York lan, epi bay an plis 600 travay a tan plen nan nouvo etablisman 
tou pre batiman li genyen deja a nan Getzville. GEICO pral envesti anviwon $11 milyon 
dola pou meble epi ekipe biwo li yo pou ka akomode nouvo pòs travay li yo. Eta pral 
bay $4 milyon dola an sibvansyon enpòtan ki pou sipòte ekspansyon GEICO an nan 
rejyon an. 
 
“Rejyon Lwès New York lan kontinye sèvi kòm yon modèl pou kwasans ekonomik nan 
rejyon nò New York lan, epi 600 nouvo pòs travay ke GEICO ajoute nan Getzville lan se 
yon prèv pozitif de siksè REDC a”, se sa Gouvènè Cuomo te deklare. “Ekspansyon sa 
se siy pwogrè nou te fè yo nan kapitalize sou avantaj nou yo pou atire biznis yo, kreye 
travay ki byen peye, epi favorize kwasans ekonomik. Nan amelyore klima biznis lan nan 
Rejyon Lwès New York lan epi elimine baryè atifisyèl yo pou kapab devlope, nou ap 
chanje fondamantalman trajektwa rejyon sa epi jenere optimism ak opòtinite pou ane 
k’ap vini yo.” 
 
“N’ap toujou konsyan ke siksè GEICO an se gras a talan ak angajman total asosye nou 
yo”, se sa Tony Nicely, ki se Prezidan ak CEO GEICO, te deklare. “Asosye Buffalo 
nou yo te pran yon operasyon inisyal ki te genyen 75 moun an 2004, epi devlope li pou 
li vin tounen yon antrepiz biznis ekstraòdinè k’ap bay sèvis a dè santèn milye kliyan ki 
atravè tout Rejyon Nòdès Etazini an. Operasyon k’ap ogmante sa yo bezwen yo ouvri 
yon dezyèm batiman. Sa pa te ka pa fè nou plis plezi pou nou kontinye bay travay epi 
devlope.” 
 
Biwo Rejyonal GEICO nan Buffalo ki sitiye nan 300 Crosspoint Parkway nan Getzville, 
anboche aktyèlman 2,760 asosye, pandan ke konpayi gen yon total de plis pase 6,300 
anplwaye nan Eta New York. GEICO pral anfèmen nan men Konpayi Devlopman 
Uniland batiman ki nan fen wout lan soti nan biwo rejyonal li an, pou kapab sipòte jefò 
ekspansyon li yo. 
 



Nouvo anplwaye sa yo pral bay sèvis a dè santèn milye kliyan sila yo ki jwenn kouvèti 
asirans otomobil yo atravè GEICO. Montan salè inisyal yo pou pozisyon sèvis vant, 
sèvis kliyantèl, ak reklamasyon yo ap kòmanse apati $31,000 dola pou pozisyon moun 
ki debitan yo, epi apati $42,000 dola pou etidyan ki gradye nan inivèsite yo ke yo te 
anboche nan pwogram jesyon devlopman yo a. Anplwaye yo pral resevwa tou de yon 
kantite benefis global. 
 
Relans ekonomi Rejyon Lwès New York lan jwe yon wòl enpòtan nan chwa GEICO pou 
li ejali li nan Getzville olye nan plizyè lòt lokalite yo ki pa nan eta a. An plis, GEICO te 
travay ansanm ak Devlopman Empire State pou ka garanti $4 milyon dola sibvansyon 
enpòtan pou kouvri depans ki fèt pou renovasyon ak ekipman nesesè yo pou sipòte 
nouvo travay yo. 
 
Howard Zemsky, ki se Prezidan, CEO & Komisè Devlopman Empire State, te 
deklare, “GEICO, ki se yon lidè nasyonal nan asirans otomobil, te yon istwa siksè 
enpòtan nan Rejyon Lwès New York lan pandan 12 lane ki sot pase la yo, epi siksè sa 
kontinye agrandi. Desizyon pou ajoute 600 nouvo pòs travay yo epi pou envesti nan 
nouvo biwo ak nan sa ki ekziste deja yo, montre sans ekonomik ki genyen pou envesti 
nan yon rejyon ki koni pou mendèv edike epi ki travay anpil li an.” 
 
GEICO te kòmanse anboche moun nan Rejyon Lwès New York lan nan mitan ane 2004 
lan, apre ke li te fin seleksyone yon zòn ki prepare pou konstwiksyon batiman sou mezi 
li an, nan Pak Biznis CrossPoint Konpayi Devlopman Uniland lan. Sant lan te ouvri an 
2005 ak 300 anplwaye, epi an 2009, yo te deside etabli yon nouvo sant operasyon ki 
gen 325 moun nan batiman an, ki pou biznis li yo ki pa gen relasyon ak otomobil yo, 
apre ke li te fin konsidere o kòmansman lokalite nan lòt eta yo. Nan sitiyasyon sa, 
GEICO chwazi New York tou akòz mendèv ak sipò sektè piblik lan ki enkli benefis 
Empire Zone yo ak yon ekspansyon kontra kouran idwolik a pri abòdab ak Otorite 
Kouran New York yo. 
 
Gil C. Quiniones, ki se Prezidan ak CEO Otorite Kouran New York yo, te deklare, 
“Nou rekonesan anvè GEICO poutèt li te deside elaji prezans li nan Rejyon Lwès New 
York lan. Kouran idwolik a pri abòdab ke nou founi an te yon faktè ekonomik enpòtan 
nan rejyon an, epi li te pèmèt anpil konpayi itilize lajan ke yo te ekonomize nan enèji an 
pou ede elaji operasyon yo.” 
 
Michael Montante, ki se Vis-Prezidan Uniland, te deklare, “GEICO se yon gwo siksè 
ekonomik pou Rejyon Lwès New York lan. Se travay sa ke Uniland ap reyalize de jou 
an jou – nou travay ansanm ak kliyan nou yo pou ka konble bezwen yo, pandan 
pwosesis sa, nou etabli relasyon alontèm yo ki pote anpil rezilta sou plizyè nivo 
ekonomik.” 
 
Michael H. Ranzenhofer, ki se Senatè Eta a, te deklare, “Konpayi yo chwazi rele 
Rejyon Lwès New York lan lakay yo paske mendèv talantye nou an pa gen rival, epi 
opòtinite pou reyisi yo vin pi evidan ke anvan. Ekspansyon GEICO an nan Amherst 
reflete angajman detèmine nou an nan relans ekonomik Rejyon Lwès New York lan, epi 



mwen ap fè lwanj pou GEICO ansanm ak Gouvènè Cuomo poutèt yo te voye dinamis 
sa monte pi wo.” 
 
Tim Kennedy, ki se Senatè Eta a, te deklare, “Anons 600 nouvo pòs trvavay nan 
GEICO a se jis yon lòt prèv de enpak ke Gouvènè Cuomo ak vizyon li an pou 
devlopman ekonomik lan te genyen sou Rejyon Lwès New York lan. Kòm yon rezilta 
jefò Gouvènè an, nou kòmanse wè de jou an jou plis konpayi tankou GEICO ki non 
sèlman vin etabli yo bò isi a, men tou elaji epi kreye bon jan kalite travay pou kominote 
kote yo lokalize yo. Mwen vle remèsye GEICO poutèt li kontinye rete yon patnè fòmidab 
kominote an, menm jan ak Gouvènè Cuomo poutèt li te wè potansyèl nou an, nan mete 
konfyans li nan nou epi poze aksyon ki nesesè pou ka kapitalize sou li.” 
 
Crystal Peoples-Stokes, ki se Manm Asanble, te deklare, “GEICO te yon pilye nan 
kominote nou an pandan plis pase yon dekad, epi anons sa montre angajman yo pou 
rete menm jan pou dekad k’ap vini yo. Mwen vle remèsye non sèlman GEICO poutèt li 
rekonèt kalite travayè Rejyon Lwès New York lan yo ansanm ak potansyèl kwasans nou 
an, men tou Gouvènè Cuomo poutèt jefò san relach li yo pou amelyore klima biznis nan 
New York lan. Gras a Gouvènè an, konpayi yo ap chwazi Empire State pou mendèv 
talantye li an, anganjman pou divèsite ak opòtinite san limit pou kapab reyisi.” 
 
John Ceretto, ki se Manm Asanble, te deklare, “Anons 600 nouvo pòs trvavay nan 
GEICO a se jis yon lòt prèv de enpak ke Gouvènè Cuomo ak vizyon li an pou 
devlopman ekonomik lan te genyen sou Rejyon Lwès New York lan. Kòm yon rezilta 
jefò Gouvènè an, nou kòmanse wè de jou an jou plis konpayi tankou GEICO ki non 
sèlman vin etabli yo bò isi a, men tou elaji epi kreye bon jan kalite travay pou kominote 
kote yo lokalize yo. Mwen vle remèsye GEICO poutèt li kontinye rete yon patnè fòmidab 
kominote an, menm jan ak Gouvènè Cuomo poutèt li te wè potansyèl nou an, nan mete 
konfyans li nan nou epi poze aksyon ki nesesè pou ka kapitalize sou li.” 
 
Apwopo GEICO 
GEICO (Government Employees Insurance Company) se yon manm nan fanmi konpayi 
Berkshire Hathaway yo e li se dezyèm pi gwo konpayi asirans prive pou pasaje 
otomobil nan Etazini. GEICO, ki te fonde nan lane 1936, bay chofè Etazini yo chak ane 
plizyè milyon opsyon pou asirans otomobil. Konpayi an kontan pou’l sèvi plis pase 14 
milyon kliyan pasaje prive epi bay asirasns a plis pase 23 milyon veyikil (otomobil & 
moto). Pou plis enfòmasyon, vizite sitwèb www.geico.com. 

